
O PSdeG lamenta que o PP “lle dea as costas 0s lucenses” 6
non apoiar a recollida de firmas para os servizos do HULA

Ante esta actitude “insensible” que mantén a dereita da provincia a pesar da forte
demanda social, que xa foi secundada por case 17.000 persoas, e tendo en conta a sda
maioria no Parlamento galego, os socialistas temen que o PP “chegue a tumbar” a
Iniciativa Lexislativa Popular, o que supora “un grave prexuizo para os vecifios”

Dado o “"desmantelamento claro que perpetra” o PP da sanidade provincial e co obxectivo
de rematar coa discriminacion que padece Lugo neste eido, pidenlle 6 Goberno de Feijoo
que comprometa nos Orzamentos de 2014 a dotacion destas prestacions, indicando datas
concretas, xa que “sen prazos nin orzamento, non hai realidade”

O PSdeG de Lugo asegura que a falta de apoio do PP a campana de recollida de firmas emprendida
pola Federacion de Asociaciéns Vecinais de Lugo co fin de presentar unha Iniciativa Lexislativa Popular
(IPL) para reclamar & Xunta a dotacién do HULA de Radioterapia, Hemodindmica as 24 horas e
Medicina Nuclear “demostra claramente que a dereita desta provincia dalle as costas 6s lucenses en
todos os asuntos importantes: sanidade, servizos sociais, educacién, emprego, pensions... E unha
mera sucursal do Goberno de Feijéo, que se prega a todas as sUas decisidons, por mais inxustas e
prexudiciais que sexan para os vecifios”. A pesar do forte respaldo social que esta a recibir esta
demanda, xa secundada por preto de 17.000 persoas, “o PP non tivo a dignidade de plasmar unha
soa sinatura, mais que o alcalde de Baralla, iso si, non sabemos por convicién real ou por lavado de
imaxe”, explicou a deputada autondmica socialista, Concepcion Burgo.

Deste xeito, engadiu, os populares “deixan ben claro que non estan por garantir o benestar dos
cidadans, nin a saude de todos os lucenses, sendn por privatizar un dereito polo que levamos loitado
tanto. Garantir que todos tefiamos acceso a unha sanidade publica, universal, gratuita e de calidade
non lles importa”. Ante a actitude “insensible” do PP e tendo en conta a sia maioria absoluta no
Parlamento de Galicia, os socialistas temen que “cheguen a tumbar a ILP”, o que supora “un gran
prexuizo para os lucenses”.

“Desmantelamento absoluto da sanidade na provincia”

Para a parlamentaria, esta falta de apoio € “o espello no que se mira o PP cada dia dende que
gobernan en Madrid e en Galicia. Estan dilapidando claramente o Estado de Benestar e todos aqueles
logros que conseguimos nos Ultimos anos, e polos que loitamos tanto os socialistas, como foron a
Educacion e a Sanidade publica para todos”.

Neste senso, incide na “politica devastadora e desmanteladora que estd a levar a cabo este Partido da
Sanidade luguesa, que se suma a outras medidas restritivas e discriminatorias que xa aplicou na
provincia. Véxase, pois, a actitude da Xunta de Galicia, quen non fixo nada para evitar que Concellos
como Cervo, Ribadeo ou Xove tefian hoxe un médico menos; que no veran o SERGAS pechase 125
camas inxustificadamente, coas consecuencias sanitarias que isto conleva para os cidadans, ou o
apoio manifestado 6 repago dos medicamentos dispensados en farmacias hospitalarias para enfermos
graves e cronicos. Claramente, "o Goberno segue ensafiandose cos lucenses dunha forma cada vez
mais inxusta e incomprensible”, sublifia.

Concrecion de prazos, “si ou si”

Asi mesmo, Concepcidn Burgo esixelle, unha vez mais, a8 Conselleria de Sanidade que concrete “si ou
si” de forma inmediata os prazos nos que ten previsto implantar os servizos de Radioterapia,
Hemodinamica as 24 horas e Medicina Nuclear no HULA. “Estd moi ben que nos digan que estan
dando os primeiros pasos para a stUa implantacion, pero o que queremos todos os lucenses € que nos

expliquen, dunha vez por todas, cando os doentes de cancro van ter que deixar de ir & Corufa ou a
Santiago para recibir o tratamento indicado nestes casos”. Para 0s socialistas, a concrecion dos prazos
€ unha cuestién urxente e necesaria, pois “levamos mais de dous anos esperando por esta dotacions;
0 mesmo tempo que pasou dende que o Presidente da Xunta nolo prometeu en 2011 na inauguracién
do novo Hospital”.

Tendo en conta o tempo transcorrido dende que o Executivo galego anunciou publicamente o
equipamento destes servizos, o PSdeG considera que o anuncio de contratacion da colaboracion
publico-privada para dispofier dunha solucién global que cubra as necesidades de tecnoloxia do
SERGAS durante os vindeiros oito anos, e que estara destinada & compra de equipos dos servizos
reiteradamente prometidos, “non é suficiente”. Con esta iniciativa, asegura Burgo, “o Unico que
intenta Feijoo é tapar a Unica realidade que existe: seguimos sendo a Unica provincia galega sen estas
Unidades. Esta é a Unica verdade, todo o demais resposta & unha estratexia burda de seguir
enganando 0s cidadans desta provincia”.

Asi mesmo, e co obxectivo de rematar coa discriminacion que padece a provincia neste eido, pidelle 6
Goberno autonémico que asuma a sua responsabilidade e comprometa nos Orzamentos de 2014 a
dotacion destes servizos, “xa que sen prazos nin orzamentos, non hai realidade”. Este incumprimento
manifesto do Goberno autondmico provoca que a provincia de Lugo se sitle nunha situacion
claramente desfavorable, e que resulta incomprensible, sobre todo, porque o HULA cumpre todos os
requisitos técnicos e humanos para poder albergar estas unidades.

